د ملګرو ملتونو ځانګړی راپور ورکوونکی وايي، د طالب چارواکو له خوا یي پر ورتګ د بندیز  سربېره د افغانستان خلکو ته ژمن دی
جینیوا (۲۱ اګست ۲۰۲۴) – د ملګرو ملتونو د بشري حقونو د شورا ځانګړي راپور ورکوونکي ریچارد بینټ د افغانستان د حاکمو چارواکو لخوا د دوې د عامه څرګندونو په غبرګون کي چې ښایی هغه ته به یاد هیواد ته د سفر کولو اجازه ورنکړل شي،لاندې خبرتیا خپره کړۍ.
د طالبانو دا اعلان چې دوی به نور ماته افغانستان ته د راتګ اجازه رانکړي یو پرشاتګ ګام دی او د بشري حقونو په برخه کې د ملګرو ملتونو او نړیوالې ټولنې سره د دوی د ښکیلتیا په اړه اندېښنې وړاندي کوي.
ما په ه دوامداره توګه د افغانستان له واکمنانوسره د یوې شفافې ښکېلتیا هڅه کړې، د خپل مسوولیت له مخې مي په افغانستان کې د بشري حقونو د وضعیت په اړه مهمه او انتقادي ارزونه وړاندې کړې، او د ښه والي او تخنیکي مرستو او کره وړاندیزونو لپاره عملي سپارښتنې وړاندې کوم. که چیرته د نظر اختلاف شتون ولري، رغنده خبرې اترې د حل لاره ده. زه له طالبانو څخه غواړم چې خپله پریکړه بیرته واخلي او افغانستان ته زما د سفر لپاره خپل چمتووالی اعلان کړي.
د ملګرو ملتونو لخوا د یو ټاکل شوي خپلواک کارپوه په توګه، زه خپل مسولیتونه په جدي توګه ترسره کوم. زما په مسوولیتونو کې تل په خپلواکه توګه عمل کول، د نړیوالو پیژندل شویو بشري حقونو معیارونو او میتودونو پر بنسټ د حقایقو بې طرفه او موثره ارزونه شامل دي چی په لوړو معیارونو سمبال دی.
د دې اعلان سره سره، چې ما ته مخکې رالېږل شوې وو، او څرنګه چی څه د پاسه په تیر یو کال کی ما افغانستان ته سفر ندی کړی، زه به په افغانستان کې دننه او بهر د دی هیواد له خلکو او همدارنګه د نورو اړوندو اړخونو سره خپلو اړیکو ته دوام ورکړم. زه به د بشري حقونو د سرغړونو ثبت ته دوام ورکړم او د ښه والي لپاره یي به خپلی هڅی جاری وساتم. 
زه د افغانستان خلکو ته ژمن یم او د یوه باثباته، ټول شموله او سوکاله هیواد ملاتړ کوم چې له خپل ځان او ګاونډیانوسره  په سوله کې وي.
پای

د ۲۰۲۱ کال د اکتوبر په ۷ نیټه، د بشري حقونو شورا ۴۸/۱ پریکړه لیک تصویب کړ چې په افغانستان کې د بشري حقونو د وضعیت په اړه د یوه ځانګړي راپور ورکوونکي موقف رامینځ ته کړ. په افغانستان کی د بشري حقونو د کمیسیون پخوانۍ دنده په ۲۰۰۵ کې پای ته ورسیده. د ۲۰۲۲ کال د اپریل په لومړۍ نیټه، ښاغلی ریچارډ بینیټ په افغانستان کې د بشري حقونو د وضعیت په اړه د ځانګړي راپور ورکوونکي په توګه وټاکل شو. هغه په ​​رسمي توګه د ۲۰۲۲ می په لومرۍ نیټه باندی خپله دنده په غاړه واخیسته.


ځانګړي راپور ورکوونکوی د هغه څه برخه دی چې د بشري حقونو د شورا د ځانګړو طرزالعملونو
 په نوم پیژندل کیږي. ځانګړي طرزالعملونه، د ملګرو ملتونو د بشري حقونو په سیسټم کې د خپلواکو کارپوهانو ترټولو لوی ارګان دی، دا شورا د خپلواک حقیقت موندنې او څارنې میکانیزم عمومي نوم دی چې د نړۍ په ټولو برخو کې د ځانګړو هیوادونو وضعیت یا ځانګړی مسلې په ګوته کوي. د طرزالعملونو متخصصین په رضا کاره توګه دنده تر سره کوي؛ دوی د ملګرو ملتونو کارکونکي نه دي او د کار لپاره معاش نه اخلي. دوی په هیڅ حکومت یا اداره پوری تړلي نه دی او په یوازی ډول خدمت کوي.
د پوښتنواو رسنیوغوښتنو لپاره، دلته اړیکه ونیسئ
hrc-sr-afghanistan@un.org 
د ملګرو ملتونو د نورو خپلواکو متخصصینو په اړه د رسنیو پوښتنو لپاره د دھریشا اندراګوپتا سره په لاندی بریښنالیک اړیکه ونیسئ: 
dharisha.indraguptha@un.org
په ټویټريا اکس کې د ملګرو ملتونو د بشري حقونو خپلواکه کارپوهانو پورې اړوند خبرونه دلته وګوري.

